
einerley Son Gottes vnnd Mariae in einer vnzertrenten Person vnd zwo vn-
derschidlichen Naturen.“”3

Jbidem folio 147.

»Darneben ist der Son gleichwol auch ein Menschenkind, das ist ein rechter
Mensch vnd Dauids Son, dem solche ewige Gewalt gegeben wiirdt. 74

Jbidem.

,»Was kan heissen zii meiner Rechten sitzen anders dann Gott gleich sitzen,
das ist in Gottes ewigem Reich sitzen. Dann er sitzt jm nicht zun haupten,
noch zu fissen, weder héher noch nidriger, son-[28:]der zur Rechten im
gleich, dafl der Himmel eben so wol sein Stlil vnnd die Erd sein fu3banck ist,
wie er spricht Matthaei vitimo etc.: ,Mir ist geben aller Gewalt im Himmel
vnd auff Erden‘ vnnd Marci vitimo: ,Er ist auffgenommen gehn Himmel vnd
sitzt zur rechten handt Gottes.*“7?

Vnnd hernach folio 153.

»Dann die menschheit Christi ist nicht ein schlecht zaichen oder ledige Ge-
stalt, gleichwie die Taube auch nicht ein ledige Gestalt oder Bild, sonder die
menschheit, darinnen Gottes Son vnderschidlich offenbaret wiirdt, ist voll
vnnd mit Gott in ein Person vereiniget, die ewig sitzen wiird zur rechten Got-
tes, wie droben Dauid verheissen ist.«76

Wie nun Lutherus dise Lehr von der Maiestet des menschen Christi in seinen
streitschrifften wider die Zwinglianer mit grossem eyffer vnd bestendigkeit
getriben vnd erhalten vnd sonsten in seinen lehrschrifften auff der Cantzel
vnd in der Schul fleissig jederzeit zu fiirfallender gelegenheit der gemein

